03-04-2010 SDS A1 – GAVC A1 2-4 (1-3)

De ploech GAVC leit SDS altyd wol. Faaks binne it moaie wedstriden tsjin dizze tsjinstanner. Oan inoar weage en altyd wol sportyf.

Om 13.15 sieten te measten klear foar de besprekking, mar guon kamen noch om 13.30 as krekt noch wat letter. Dat te let kommen set troch yn de warming up en sels yn it earste kertier fan de wedstriid. Lody en Floris sieten amper yn de dug-out as SDS stie al 0-1 efter. Efteryn wie de as net skerp en lieten de spits fan GAVC rinne. De 0-2 kaam in 10 minuten letter doe in spiler fan  GAVC him frijmakke en yn de koarte hoeke skeat. Thor siet der noch oan, mar dat mocht net genôch helpe.

De rest fan de earste helte giet it spul op en del en binne we net minder as GAVC, somtiden sels better. Ut twa moaie snelle oanfallen komt de bal foar de fuotten fan Wytze die de oanslútingstreffer makket, 1-2.

Efkes letter wer in moaie oanfal mar Ayanla wurdt yn bûtenspul (?) ôflagge as Jacob de bal al yn de goal leit mei in moai strak skot oer de grûn. Jacob sjit derfoar op de latte...

Flak foar tiid makket GAVC de 1-3. It wie gjin bûtenspul, mar wer wienen net skerp genôch. Elger besiket noch om de spits tsjin te hâlden, mar rekket him gelokkich net. 
De opstelling wie yn de earste helte:



Stefan



Doede


Martin 


Wytze

Ayanle


Jacob
Elger
Eddy
Jort


Kristian


Thor

Yn de rêst efkes in pittige petear fan Lody. We litte ús de tsiis fan de bôle ite yn it earste kertier. Derom steane we no mei 1-3 efter seit Lody.

‘Word wakker’ en aansens de twadde helte yn en der tsjin oan!

Dat pakt goed út. Wietse Fopma komt foar Doede en nei 10 minuten komt Arjan foar Eddy. We binne hieltyd op de helte fan GAVC en krije lytse kânsen. GAVC hâldt it goed ticht efteryn en der ha we noch wat muoite mei. De sydkanten fan SDS kinne better beset, der komt te min wei.

It is Jacob die der trochhinne wit te kommen en de 2-3 makket. Der wurdt hurd wurke troch it hiele team en we binne op syk nei de lykmakker. Mar die kaam der net. GAVC komt der sa no en dan tige gefaarlik út en as SDS mient de yngoai te ha, is it GAVC dat wol trochgiet en de bal yn de koarte hoeke yn de goal skeat. We moatte de kop der wol byhâlde en net wachtsje, mar skerp bliuwe! Yn it lêst wurdt Jan Friso Bruinsma noch brocht foar Stefan. It hurde wurkjen wurdt fierder net beleane, mar dit jout wol moed foar de kommende wedstriden! Kompliminten jonges.
Set oan!
27-03-2010 SC Franeker A1 - SDS A1 3-0 (1-0)
Om’t Floris om de 14 dagen net as lieder mei kin waard der in berop dien op de âlders. Om bar geane âlders mei as lieder. Dizze sneon wie it myn beurt en ik seach der wol nei út.

Ta beskamjen (is dat wol sa?) moast ik fêststelle dat dit pas myn 3e kear wie dit seizoen, dat ik op it fjild kaam op de sneon...

Nei’t Tamme en ik stoppe binne, ha ik efkes neat mei it fuotbal dien, ek al om’t Jarco noch altyd blessearre is en net fuotbalje kin.

Fan Floris krige ik de materialen sneon en in moaie nije jas. Yn Frjentsjer seinen se dat wer der tige kreas op stoenen. En dat is ek sa. De jassen sjogge der kreas út en sa kinne je grutsk op besite by in oare klup.

Om 13.00 oere de besprekking mei A1 yn de Skoalleseize. Albert (Leiden), Doede (dochs aaisykje?, nee blessearre), Arjen (blessearre en operearre?), Jarco (blesearre) wienen der net.

Opfallend wie dat de jonges it taktysk praatsje fan Lody better folgje (kinne) as ferline seizoen en sels mei tinke en ideeën nei foaren bringe.

De opstelling:


Jacob




Ayanle



Martin

Christiaan 

Stefan



Wytse
Elger
Eddy
Jort

Kristian

Thor
Wiksels: Andries Brinksma, Arjan Hallema, Broer Jacob Greidanus
Nei in searje goeie wedstriden stiet A1 der moai foar yn de perioade. Hjoed dan nei de koprinner SC Franeker A1 wer se yn de beker mei 6-1 ferlearen en thús mei 2-5, nei in foarsprong fan 2-0. Doel is om oan de rêst ta de 0 te hâlden.
Dan ûnderweis mei mem (Stefan) Visser, Jan Strikwerda, Lody en Klaas. We wurde hertlik ûntfongen, foaral troch de skeids L.W. Griek die goede ‘freonen’ is mei Jort. En nei de wedstriid seker, want gjin giel yn de hiele wedstriid. De man fluite goed en rêstich. Der barden ek gjin rare dingen. In somtiden stevige, mar fierder sportive wedstriid.

De earste helte is Frjentsjer folle mear op ús helte dan wy der. Folle echte kânsen kriget Frjentsjer net, om’t we wol aardich steane as ferdigening. Sa no en dan komme we der út en mei in pear snelle passen steane we samar foar harren strafskopgebiet, mar krije gjin echte kânsen.

Frjentsjer ‘switcht’ harren spilers fan loft nei rjochts en fan foar nei efter. Dat we sjogge de SDS spilers oer it hiele fjild efter de direkte tsjinstanner oanrinnen. Tsjin’e ferwachtings yn spilet Frjentsjer mei 2 spitsen en ha we in man oer.
De oanwizing fan Lody komme oer yn it fjild en ik skriuw op: Stefan op 5, Eddy op 10, Wytse op 8, Martin op 7, Jort op 9, Elger op 11...

Nei 30 minuten falt de dochs de goal. Fan rjochts wurdt slop sketten en fia de fingertoppen fan Thor en fia de peal giet de bal der yn. It hie net hoecht.
De rest fan de earste helte is rommelich. SDS komt der noch wol in pear kear út, mar gjin gefaar. Frjentsjer is in pear stappen fierder dan SDS is yn it spultsje.

Yn de rêst komt Andries foar Christiaan op lofts. Arjan komt de bank en Christiaan nimt de flagge oer fan Arjan.

Ik hie fia de site noch in oprop dyn foar in flagger, mar der kaam neat op. It is wol nedich dat der in flagger by SDS A1 komt. Dat wa stelt him beskikber. De folgjende thúswedstriid doch ik it noch in kear. KP.

Yn de rêst binne de wetterflessen troch Lody brûkt om it ferdigenjen yn de sône nochris út te lizzen. Want mei dat gewiksel fan Frjentsjer rinne we allinnich mar efter har oan.

Elts begrypt dat en yn de twadde helte giet it ek better. It earste kertier is foar Frjentsjer. Hja spylje rêstiger en binne wat geduldiger dan foar de rêst. Doe gie alles sa hurd mooglik nei foaren.

Mar nei it kertier sakket it yn by Frjentsjer. SDS kin der mear útkomme. Frjentsjer hat in soad foute passen en makket mear oertredings. Ut in pear frije trapen ûntstean sels lytse kânsen foar SDS.

Mar om’t wy mear yn de oanfal binne, wat de measte spilers ek better leit, komt der romte foar Frjentsjer. En al stiet Thor prima te keepen de 2e helte, der falt dochs in goal. 70”, it skot wurdt noch tsjinhâlden troch Thor, mar by it twadde skot leit hy noch en giet de bal der yn.

Arjan is der ynkomme foar Ayanle die syn dei net echt hie. Ferline wike trije kear en no neat. 

Wat dan opfalt is de somtiden negative krityk die nei inoar brocht wurd troch de SDS spilers. Dat is spitich. Foar in part frustraasje en ûnmacht. Mar der helpe jo inoar net mei. De better spilers moatte har sjen litte en mindere spilers helpe! Dat freget mear fan de bettere spilers en dat is terjochte. De mindere spilers moatte faaks al hurder wurkje as better harren bêst dwaan.

Yn de 75” minút wurd it 3-0, hast op deselde wize as de twadde goal. Broer Jacob komt der yn foar Martin en Klaas flagget it lêste kertier.
Op in prachtich keunstgersfjild (!) wie Frjentsjer in maatsje te grut, al hie der krekt wat mear ynsitten. Takom wike GAVC. Die ploech moatte de jonges troch en troch kinne!

Sukses mannen! En moai dat ik wer efkes mei koe. En der wienen mar in pear die neisieten, dat it koste net folle oan bitterballen...

KP.









